
SEKENTSI TLAKUILOLI TLEN TLASENKAUALI 
TLEN NE CONSEJO GENERAL DE LA COMI-
SIÓN ESTATAL ELECTORAL (NE SEJKA TETLAI-
JKILILI TLEN NE TLAYEKANALI TLATILANTLI 
TEJKOUATLAPEJPENILI), IPAN TLEN KATLIA 
KITEJTEMOLIAJ MIAK TLAMANTLI TLEN 
KENA MONEKI MOCHIUAS, PAMPA ONKA NE 
KOJKOLISTLI TLEN TEMAUA SARS-COV-2, PAJ 
MOCHIUAS NI NEMILI TLEN TLAJTEMOLISTLI 
ECHTOUI, MAJKAUALISTLI UAN KINNILJUI-
SEJ TLEN NELLELIA MOCHIUAS TEKITL  IPAN 
TLAMANTLI TLEN YEJYEKOIXPANTILI POLÍTI-
CO-ELECTORAL (TEJKOUATLAJTLANILI) TLEN 
SANSEJKOTILI MOKALACTOKEJ MASEUAL-
MEJ TLEN NOCHI TLAMANTLI MASEUALCHI-
NANKOMEJ ITSTOKEJ IPAN NI TLATILANTLI 
TLEN NUEVO LEÓN.1 

Tlen ni tlasenkauali moneluayotitok ipan ne 
amatlajkuiloli tlen uala ipan tlanauatili chikuase  
tlen ne Tlamapachsenkauali OIT, tlen ne Maseu-
alchinankomej uan Tribales en Países Indepen-
dientes (Tejkouatlayekanali ipan Tlaltepakmej 

1    Tlen ne sekentsi tlapoualtlakuiloli tlen Tlasenkauali CEE/
CG/18/2020, moselik tlen nochimej tlanankilkej ipan ne Con-
sejo General de la Comisión Estatal Electoral de Nuevo León, 
(Sejka Tetlaijkilili tlen ne Tlayekanali Tlatilantli Tejkouatlape-
jpenili tlen Nuevo León) ipan se kuajkualtsi mosentilistli tlen 
mochijki ipan sempouali uan matlaktli uan se tonali tlen julio 
metstli tlen 2020 xiuitl.

tlen san ininjuantij moyekanaj); matlaktli uan 
chiknaui tlen ne Tlajtlatoltlanauatili tlen Tlati-
pakmej Nechikouali tlen Tlapaleuiltlanauatili 
ika Maseualchinankomej; sempouali uan eyi 
(XXIII) Tlamapachsenkauali Anauaktlali tlen 
Tlapaleuiltlanauatili ika Maseualchinankomej; 
tlen echtoui, ompa tlaxeloli A uan B, makuil-
pouali uan sempouali uan eyi tlen ne Mexkot-
lajtoltlanauatili; ompa tlatilantlajtoltlanauatili 
tlen majkauali uan kuajkualtsi tlen Nuevo León; 
echtoui, expa, tlatolkotontli makuili, chikueyi, 
chiknaui uan sempouali uan chikueyi tlen ne 
Tejkouatlanauatili tlen Tlapaleuiltlanauatili ika 
Kuatitlanmaseualmej uan Analmexkomaseual-
mej tlen itstokej Tlatilantli tlen Nuevo León.

Nama, tlen moneki mochitinemis nochi tla-
mantli ika ni tlapajpakilistli tlen nama onkati-
nentok, tlanauatianimej tlen kiuikaj o kimatij 
tlamantli tlen ni tlapatilislti ika nochi mexkot-
laltipaktli uan tlen nika tlatilantli  kichitinen-
tokej  miak tlamantli tlen tlapaleuilistli ika 
mokuitlauilistli tlen kinmokuitlauisej nochi 
maseualmej uan ijkino uelis tlapaleuisej ma 
ayokonkatia tlauel ni kokolistli tlen kiyolti ni 
uitsyaualkokolistli Covid-19.

Nama moixmatitinentok ipan ni Nuevo León 
tlatilantli, tlen ni sempouali uan chiknaui 

tonali tlen julio metstli tlen 2020 xiuitl, kixnex-
tia se tlanechijkoli tlen sempouali uan matlaktli 
uan se mil uan se tsontli uan matlaktli uan eyi 
tlen kipiyaj ni kokolistli, nojkia eyi ika tlen mat-
laktli  moixmati tlen tlapatilistli nojka chichil-
titok, tlen kitosneki kej eltok “ipan chikauak 
temajmatili”, tlen kampa ni tlatilantli eltok ipan 
achichiltik tlapali tlen iitiko ne tlanextli  ika 
Regiones del Sistema de Alerta Sanitaria (nochi 
altepetlachikolmej tlen motilanaj ika tlen kito-
tikaj nopa tlapajpakilistli). 

Yeka, ika ni ueyi temajmatili tlen panotikaj ika 
tlen ni kokolistli Covid-19 nojka onka ipan nama 
ni tonali, uan tlen onkatok tlen ma amo mochiua 
o  motlatsakuiltitok tlen ma axonkaj tlanechi-
jkoli ika maseualmej kampa tlauel asij miyakej  
o tlen kampa san sekij uili asij, kej ne tlajtlako-
nechijkoli o  ne ueyikali tlen kimatij tekoua-
jkemej ininaltepeko;  nojkia kej ne tlasenkauali 
tlen mokajkej ipan ne tlanechijkoli tlen kampa 
moitakej ipan tepostlakuiloli tlen tekitikej tla-
yekananij ne Comisión Estatal Electoral (Tla-
yekanali Tlatilantli Tejkouatlapejpenili) ika 
siuatejkouajkemej uan tlakatejkouajkemej tlen 
ne Instituto Nacional de los Pueblos Indígenas 
(Itekpan Mexkotlali tlen Maseualchinankomej), 
tlen ne Comisión Estatal de Derechos Huma-
nos (Tlayekanali Tlatilantli Tlapaleuiltlanaua-

tili Maseualmej), uan anki tlen teuankalaktokej 
tlen sansejkotili kuatitlantlakamej tlen nika 
Tlatilantli, momachilia ma kena onka ni tla-
nechijkoli uan ma mochiua nochi tekitili tlen 
monekis ipan ne nemili tlen tlajtemolistli ech-
toui, majkaualistli uan kinniljuisej, tlen seyok 
tlamantli uan axkana kej kema mosansejko-
tiliaj, yeka moitoua nelkuali ma mochiua ika 
nochi tlen teposejekatlatitlanili, san motepose-
jekatlachilisej  o san uajkatik. 

Sankej moixmatik tlen namantsi moitak, moi-
toua ma kena motejtemoli miak tlamantli 
tlen kena moneki mochiuas, pampa onka 
ne kojkolistli tlen temaua SARS-COV-2, ma 
kena motekiui ne tlen teposejekatlatitlanili, 
san moteposejekatlachilisej  o san uajatik paj 
mochiuas ni nemili tlen tlajtemolistli ech-
toui, majkaualistli uan kinniljuisej tlen nellelia 
mochiuas tekitl  ipan tlamantli tlen yejyekoix-
pantili político-electoral (tejkouatlajtlanili) 
tlen sansejkotili mokalaktokej maseualmej tlen 
nochi tlamantli maseualchinankomej itstokej 
ipan ni Nuevo León Tlatilantli.

